
CONCEPT OF MOTHER LAND IN THE POETRY 

OF SHAH ABDUL LATIF BHITAI 
 

Abstract 
 All great poets of the world express the love for their native people 

and their motherland. Shah Abdul Latif Bhitai, the greatest poet of Sindhi 

language, is no different. His poetry is based on observations, study and 

wisdom. He travelled continuously for 3 years to different areas of 

present day Sindh, Balochistan and India. He loved each and every thing 

about his motherland. Almost all the characters in his poetry belong to 

Sindh. His heroines and heroes, including Marui, Moomal, Noori, Suhni, 

Sasui, Jam Jakhro, etc. all are from Sindh.  

Despite being from a royal Sayed family, he mostly used his poetic 

name Abdul Latif. He often accompanied people belonging to the lower 

classes of the society including Mirasi, labourers, farmers and fishermen. 

Common people called him Bhitai due to his affection towards his 

motherland. In this paper, the concept of motherland in the poetry of 

Shah Abdul Latif has been highlighted.  

اعليٰ شاعري بابت مُختلف پيمانا ۽ معيار بيان كيا ويا آھن، جن ۾ ترنم جو 

ھُجڻ، تخيل جي سگھارائپ، احساسن ۽ جذبن جي سُھڻي نمُوني عكاسي، ٻولي جي واڌ 

)           Longinusوِيجھه كرڻ وغيره شامل آھن. يوناني ٻولي جي اسكالر لان جائينس (

ع) شاعري جي پرک جا پنج معيار مقرر كيا آهن، جن تي شاهه لطيف جي 213-273(

) اعلى خيال/ تخيل 1كلام کي مختلف عالمن پرکيو آهي. اهي معيار هن ريت آهن: (

(Great Thoughtsجي گهرائي (  Strong) جذبن ۽ احساسن جي سگهاري عكاسي (2) 

Emotion)  Certain figure of thought and) فكر/نظريي ۽ اظهار جي پختگي (3) 

speech) (Noble Diction) اعلى ترين گهاڙيٹو ( 4)  ) لفظن جي ڀلي اڻت/تاڃي پيٹو              5) 

)Dignified word arrangement اهي سموريون خوبيون شاهه لطيف صاحب وٽ .(

آهن. انهن جو محور ڌرتي، ٻولي ۽ ڌرتي جا ماڻهو ئي ٿين ٿا. انھن سڀني پيمانن ۽ 

معيارن ۾ ڌرتي ۽ ڌرتي جي عام ماڻھن جي كيل ترجماني شاعري کي اعليٰ درجي 

تائين پھچائڻ ۾ سڀ کان وڌيك كردار ادا كري ٿي. مطلب ته ڀون وارو پيمانو ۽ معيار 

مڑني کان مٿانھون آھي. شاھه لطيف جي سمُوري كلام جو مركز ۽ محور ڀُون آھي. 

پنھنجي ٻولي سان محبت ۽ ڀون کي اوليت ڏيڻ جا عالمي سطح تي نظريا پو مقبُول 

قاضي سُگهڑن کان سوا هئا. ا رائج ٿي چُك انظري يٿيا. اسان وٽ انھن کان اڳي اھ

پنھنجي مادري ٻولي ۾ شاعري شروع كري  به قادن، شاھه كريم ۽ لطف ا﷢ قادري

 چُكا ھُئا. سنڌي ٻولي جي ان تحريك کي شاھه لطيف اوج تي پھچايو. 

پنهنجي مادري ٻولي کي اوليت ڏيڻ جي سلسلي ۾ تيرهين صدي  عالمي ادب ۾

) جو مثال ڏنو ويندو آهي. هو 1321کان   Dante) (1265عيسوي جي يورپي اديب دانتي (

اٹلي جو رهاكو هو. سندس زماني ۾ اٹلي ۾ لاطيني ٻولي جو راڄ هو. هُن ان راڄ 

کي رد كري پنهنجي مادري ٻولي اطالوي ۾ لکڻ پڑهڻ جو رواج وڌو. ان حوالي سان 

دانتي جي مادري زبان اطالوي هئي، جنهن ۾ هن کان “ڊاكٹر فهميده حسين لکي ٿي ته؛ 

اڳ تخليقي اظهار جي همت كنهن كانه ٿي كئي. عام خيال اهو هو ته اها اعليٰ تهذيبي 

( ادبي ”  سطح تي كانه پهتي آهي، جنهن ۾ اعليٰ ۽ عظيم شاعري پيدا ٿيڻ ممكن هُجي.

 )57تنقيد: فن ۽ تاريخ _ص :
تنهن هوندي به هن پنهنجي مادري ٻولي ۾ شاعري كري پنهنجي ٻولي کي  

اعليٰ ترين سطح تائين پهچائي ڇڎيو. مادري ٻولي ۾ ماڻهو بهترين طريقي سان اظهار 

كري سگهي ٿو ۽ پنهنجن ڌرتي ڌڻين جي احساسن ۽ جذبن کي پنهنجي اندر ۾ اوتي 

اعليٰ تخليق وسيلي ٻولي جي سگهه وڌائڻ سان گڎ رهنمائي به كري سگهي ٿو. دانتي 

وانگر لطيف سائين سركاري ٻولي فارسي بدران پنهنجي مادري ٻولي سنڌي کي 

 ھتي ان حوالي سان كُجھه مثال ڏجن ٿا.اوليت ڏئي امر كري ڇڎيو. 

شاھه لطيف کي اسان ڀٹائي به سڎيون ٿا. ان لقب تي ٿوري نظر وِجھنداسين ته پتو 

پوي ٿو ته شاھه صاحب ھك غير آباد زمين جي ڀٹِن واري علائقي کي چُونڈي رھائش 

اختيار كئي. جنھن جا تي ھُن پنھنجو گھر اَڏيو، اُن کي ڀٹِ شاھه يعني شاھه جي ڀٹِ يا 

ڳوٺ چيو ويو. ھُن ان ماڳ جو نالو ڀٹ شاھه پسند كيو نه ته ان تي لطيف آباد يا شاھه 

سائين جي اصل نالي جي نسبت سان ٻيو كو نالو به رکي پئي سگھيو پر ائين نه كيو 

ويو. ڀٹ شاھه نالي رکڻ مان ڀٹائي سركار جي ڀٹ ۽ اُن جي مٹي سان محبت جو اظھار به 

ٿئي ٿو. نه رڳو اھو پر ھُن پنھنجي اصل نالي عبداللطيف ۾ ڀٹائي جو واڌارو به كيو. 

 اھو ئي سبب آھي ته شاھه صاحب جو مُكمل نالو شاھه عبداللطيف ڀٹائي مشھور آھي. 

اسان جي اكثر بُزرگن خاص كري سيدن جي نسبت سندن اصل نسل سان ڳنڍي 

ويندي آھي. كن کي بُخاري سڎيو وڃي ٿو ته كن کي نقوي، تقوي ۽ مروندي وغيرھه 

سان پاڻ کي جوڙي ڀٹائي ٿي ويو. سندس اھو   سڎيو وڃي ٿو. لطيف سركار ھنِ ڀون

 پيچ جيئن پو تيئن پُختو ٿيندي نظر اچي ٿو.

ڀٹائي جو پنهنجي ڌرتي سان پيار وارو رشتو ڄمڻ کان ئي شروع ٿيو هو. 

جڎهن هُن ڌرتيتي پنهنجن پتكڑن پيرن سان وکون کڻڻ شروع كيون ته کيس ڄڻ منزل 

 ملي وئي ۽ روح جي راحت رسي وئي. هُن هروقت پنهنجن ماڻهن کي ساهه ۾ سانڍيو. 

ـــام ـــه ڌري ـــجـــه ـــن ـــي م ـــرڙا ، ڌرت ـــي ـــڎا پ  آڱـــر جـــي

ـــام ـــيـــن، جـــتـــي ڳـــارڳـــري ـــڎئ  جـــتـــي جـــنـــب جـــي

 ســيــئــي ســاهــه ســريــام، ســيــئــي راحــت روح جــي

 (سُرمارئي. ڊاكٹر شير مهراڻي وٹان مليل بيت)  

ڀٹائي سان عام ماڻهو جي محبت جو هكڑو سبب اهو به آهي ته؛ لطيف هن 

سماج ۾ سيد کي ملندڙ رُتبو ڇڎي، اهڑن ماڻهن سان گڎجي ويو، جن کي اسان جو سماج 

گهٹ حيثيت ڏيندو آهي. ان طبقي ۾ كمي كاسبي ۽ مڱڻهار وغيره اچي وڃن ٿا. انسان 

سمورا عزت وارا آهن پر سيد ۽ مگڻهار هكٻئي جو ضد آهن. شاهه پنهنجي سيدي ڦٹي 

كري مگڻهارن ۽ جوڳين سان رشتو ڳنڍيو. سندس صحبتي به اهي عام ماڻهو هئا. 

 تڎهن ته چيائين :

ـــان تـــن ـــجـــه ـــن ـــا، آ پـــڻ م ـــي مڱـــڻ ـــراث ـــي  جـــي م

 كي كَههُ منهنجي كن، ارث مـنـجـهـاران اُن جـي.

اهو ئي سبب آهي ته اسان جو عام ماڻهو به لطيف سائين کي پاڻ منجهان ئي 

اڄ به جڎھن خاص طور تي عام ماڻھو سندس مزار تي ويندو آھي ته ھُو پُڇڻ  سمجهي ٿو.

تي سڄي نالي بدران چوَندو آھي ته؛ ڀٹائي سركار جي درگاھه تي ٿو وڃان. شاھه 

 ”ڀٹائي“سائين جي عقيدت ۾ ڳايل يا چيل شاعري ۾ به شاھه صاحب کي گھڻي ڀاڱي 

چئي مُخاطب كيو ويو آھي. مثال لا جڳ مشھور ڳائڻي مائي ڀاڳي جو ڳايل لوڪ 

 گيت اسان سڀني ضرور ٻُڌو ھُوندو:

ـــور  ڀـــٹ جـــا ڀـــٹـــائـــي، ڀـــٹ تـــي وَســـئـــي نُ

ـــون ـــاي ـــڄ ـــو پُ ـــون ت ـــج ـــن ـــنـــھ  مُ

 مُنھنـجـون تـو پُـڄـايـون، مـن جـون مُـرادون

 دل جـــــــــــون اُمـــــــــــيـــــــــــدون

شاھه لطيف سان عوامي عقيدت جو اھو به ھك پاسو آھي، جيكو اسان مان كن 

 ئي شاھه وکي وڻي نه وڻي پر ان کان انكار نه ٿا كري سگھون. حقيقت ۾ ان عام ماڻھ

 جي كلام جو صحيح اثر قبُوليو آھي. مجمُوعي طور تي اسان سڀ شاھه سائين سائين

جي پيغام جا پيروكار آھيون. اسان شاھه سائين جي كلام، شخصيت ۽ پيغام تي 

لکي پنھنجو قد وڌايو آھي؛ جڎھن ته عام ماڻھو كلام ٻُڌي، سمجھي ۽ پڑھي سماج ۾ 

 سِك، محبت ۽ ڀائيچارو وڌايو آھي.

شاھه سائين کي اسان شاھه صاحب، لاکيڻو لطيف، ڀٹ جو گھوٽ، شاھه 

عبداللطيف ڀٹائي وغيرھه سڎيون ٿا. ھن پنھنجي كلام ۾ گھڻي ڀاڱي عبداللطيف 

تخلص كم آندو آھي. اديون عبداللطيف چئي. كٿي به پاڻ کي شايد ئي شاھه چيو 

ھُجائين. عبداللطيف كَتب آڻڻ جو ھك اھو به سبب آھي ته ھُن سڀ لڳ لاڳاپا ۽ نسبتون 

 ي.ختم كري رڳو ھن ڀون سان رشتو جوڙيو آھي؛ جنھن مان ٻين کي به سبق سکڻ گھُرج 

جڎھن شاھه سائين جي كلام جو مُطالعو كريون ٿا ته؛ سندس كلام جا لڳ 

ڀڳ سمُورا موضوع ھنِ ڀُون سان تعلق رکن ٿا. ھُن جن به قصن ۽ كھاڻين کي پنھنجي 

كلام جو بُنياد بڻايو آھي، اُنھن جو لاڳاپو ھن ڌرتي سان آھي. سسئي پُنھون، مُومل 

راڻو، نوري ڄام تماچي، عُمر مارئي، سورٺ را ڏياچ، سُھڻي ميھار، ليِلان چنيسر 

ڀٹائي جي ڀُون جا كردار ۽ قصا آھن. انھن كردارن کان سوا ٻين كردارن   وغيرھه

پورھيتن، سامُونڈين، ھارين، سونارن، كُنڀارن، لوھارن، جوڳين، سنياسين،  :جھڑوڪ

کاھوڙين، بھادرن وغيرھه جو واسطو به سنڌ ڌرتي سان آھي. انھن كردارن وسيلي شاھه 

صاحب جو آفاقي پيغام عام ماڻھو جي دل ۾ پيھي ويو. ھُنن کي سمجھڻ لا كنھن به 

ڊكشنري جي ضرورت نه پئي. اسان پڑھيل ڳڑھيل شاھه سائين جي كلام کي سمجھڻ 

لا لُغتن جي مدد وٺون ٿا؛ پر عام ماڻھو اڄ به بنا ڊكشنري جي شاھه سائين جي كلام 

 کي سمجھي ٿو.

شاھه لطيف جي كردارن، سُورمن ۽ سُورمين بابت تنوير عباسي صاحب لکي ٿو 

كنھن به قوم يا ٻولي جي كلاسيكي شاعري جا سورما ۽ سورميون ان ٻولي جي “ته:

ڳالھائيندڙن ۽ ان ملك جي ماڻھن جي مجموعي احساسن ۽ مجموعي نفسياتي كيفيت 

ڏي اشارو كندا آھن. شاعرن، خاص كري عظيم كلاسيكي شاعرن جي شاعري ۾ 

آندل سُورمن ۽ سُورمين جي كردارن جي اڀياس مان اسان کي خبر ٿي پوي ته ان ملك جا 

ماڻھو يا ان ٻولي جا ڳالھائيندڙ كھڑي قسم جا اجتماعي جذبا رکن ٿا.انھن جا اجتماعي 

ھو كھڑين كھڑين ڳالھين کي پسند كن ٿا ۽ كھڑين کي ناپسند.  ؟احساس كھڑا آھن

كھڑي قسم جي كردارن سان انھن کي عقيدت آھي، كھڑي قسم جي كردارن سان 

انھن کي محبت آھي ۽ كھڑي قسم جي كردارن سان انھن کي نفرت آھي. ان قوم ۽ ان 

ٻولي جي ڳالھائيندڙن جا اجتماعي قدر كھڑا آھن. اھي اجتماعي قدر توڙي سماجي 

ھُجن توڙي اخلاقي يا جمالياتي؛ انھن اجتماعي قدرن جي پروڙ اسان کي عظيم 

 )272(شاھه لطيف جي شاعري، ص:   ”.كلاسيكي شاعرن جي كردارن جي اڀياس مان ٿي پوي 

شاھه سائين پنھنجي دل جون ڳالھيون انھن كردارن وسيلي كيون آھن. ھُن جو 

محبُوب سندس ڀُون جو عام ماڻھو آھي، خواصن سان سندس نه پئي. ھُن جي دوستي 

عام ماڻھن سان ھُئي. خاص ماڻھن يا خواصن شاھه سائين ۽ سندس دوستن يعني عام 

ماڻھن کي ڏنڀ ڏنا. لطيف سركار سُور سَٺا پر پنھنجن ماروئڑن، جھانگيئڑن ۽ 

 سانگيئڑن کي نه ڇڎيو. مارو ماڻھن به ساڻس دوستي نڀائي. پنھنجن حبيبن جي حُب لا

 شاھه سائين فرمائي ٿو ته:

ــيــكــار، مــنــجــھــان مــھــر ســڎ كــيــو ــبــيــبــن ھ  حَ

 ســــو مُــــون ســــڀ ڄــــمــــار، اورڻ اھــــو ئــــي ٿــــيــــو.

 (سُر كلياڻ)

شاھه لطيف اھڑي دور ۾ پنھنجي ڀون جي ٻولي نه رُڳو اختيار كئي اُٹلندو ھك 

 .جنھن دور ۾ سنڌي ٻولي ڳالھائيندڙ ٻئي درجي جو شھري ھو ،تحريك شروع كيائين

اسان جو اديب ۽ شاعر سنڌي ٻولي کي ڄٹن جي ٻولي سمجھي پري ڀڄندو پئي ويو. 

روزگار ۽ درٻار تائين پھچڻ جو وسيلو فارسي ٻولي ھُئي. توڙي جو سنڌي ٻولي جي 

اھميت ۽ حيثيت مڃرائڻ جي تحريك شاھه عبدالكريم بُلڑي واري، ميان لُطف ا﷢ 

قادري ۽ ٻين شروع كئي ھُئي پر اُن کي اوج تائين شاھه لطيف پھچايو. ماضي ۾ 

تحريكُن جي شكل ھنِ دور وانگر نه ھُئي، جو جلسا جلُوس كڍجن، بينر لڳائجن ۽ كا 

تنظيم ٺاھجي. سُڄاڻ شخصيتون پنھنجي قول ۽ فعل وسيلي مزاحمت كنديون ھُيون. 

عام ماڻھو سندن پوئواري كري كاميابي ماڻيندا ھُئا. شاھه صاحب سنڌي ٻولي کي 

ترقي وٺرائڻ لا سڀ کان اڳ ۾ پاڻ شاعري شروع كئي. اُھا شاعري به عام ماڻھو جي 

 لھجي واري ٻولي ۾ شروع كيائين ۽ پو نعرو ھنيائين:

ــــلام ــــو غُ ــــو ت ــــارســــي ســــکــــيــــو، گــــول  جــــي ف

 جو ٻَـڌو ٻـن ڳـالـھـيـيـن، سـو كـيـئـن چـائـي ڄـامُ؟

ـــکـــيـــو تـــان طـــعـــام ـــري، بُ ـــيـــو تـــان آب گـــھُ  اُڃ

 اي عــامَــنِ ســنــدو عــام، خــاصــن مــنــجــھـان نــه ٿــيــو.

 (سُر آسا)

جيكو سنڌي ڇڎي فارسي سکيو، اُھو غُلامن جو غُلام بڻجي ٿو وڃي. مطلب ته 

غُلامي جي بد تر درجي تي پھچي ٿو وڃي. جيكو كنھن به ھك ڳالھه تي نه ٿو بيھي، ٻه 

موقف رکي ٿو سو مُنافق آھي. اھو كو چڱو مُڑس يا معتبر ٿورئي چئبو! ڳالھه سڌي 

آھي ته اُڃاري کي پاڻي ۽ بُکاري کي ماني کپي.حُكمرانن عوام کان نه رڳو ٻولي کسي 

آھي پر سندن جيئڻ ئي جنجال كري ڇڎيو آھي. سندن وسيلا ڦري ڇڎيا آھن. اھي 

معاملا كي ڍكيل نه آھن پر عام آھن. چڱن ڀلن جي اكثريت نه رُڳو ماٺ آھي اُٹلندو 

حاكمن سان ھا ۾ ھا به ملائي ٿي پر اڃان كي آھينِ جيكي ظلم خلاف آواز اُٿارن ٿا. 

 عام ماڻھو جي ٻولي ۽ ٻين حقن لا اُٿي بيٺا آھن.

دُنيا ڏٺو ته شاھه سائين جي سنڌي ٻولي کي زندھه رکڻ واري تحريك كامياب  

ٿي ۽ اڄ جي دور ۾ سنڌي ٻولي کي ترقي ڏيارڻ ۽ اڳتي وڌائڻ لا شاھه سائين ئي اسان 

جو مددگار آھي. نه رڳو سنڌي ٻولي بلكِه سنڌ جي عظيم شخصيتن ۾ شاھه لطيف جو 

 نالو سڀني کان مٿانھون آھي.

مجمُوعي طور تي شاھه سائين جي كلام ۾ ڀون شامل آھي پر خصُوصي طور 

سندس رسالي جي ٻن سُرن سُر سارنگ ۽ مارئي ۾ ڀُون کي كُجھه سرس ڳايو ويو 

 آھي. ھتي انھن سُرن جو مُختصر ذكر كري ھك ٻه مثال ڏجن ٿا.

مارئي ھك عام ڳوٺاڻي ڇوكري ھُئي؛ جنھن کي وقت جو بادشاھه عُمر سُومرو 

كرڻ لا زور ڀري ٿو. مارئي سڀ لالچون ٺُكرائي ۽ ڏاڍ سھي  اغوا كري مٿس شادي

ملير  .انكار كري ٿي. ان انكار کي شاھه لطيف حُب الوطني جو ويس پارايو آھي

سندس ڀون جو حصو آھي ۽ مارئي سندس ڀون جي نياڻي آھي. ان سُر ۾ شاھه لطيف 

 پنھنجي ڀون کي ملير جو نالو ڏئي، پنھنجو ڏيھه يا مُلك نروار كري ٿو:

ـــلـــيـــر ـــك م ـــو مُـــل ـــنـــج ـــنـــھ  مُ

ــــان؟ ــــئــــن گــــذاري ــــن ۾ آ كــــي  كــــوٹ

ھُو ان سُر ۾ ڏيھه جي حُكمرانن لا پيمانا به طئه كري ٿو. عوام لا كھڑو حاكم 

ان بابت به سمجھائي ٿو. عُمر ھك حاكم ھو، اُن پنھنجي راڄ جي  ،سُٺو ۽ خراب آھي

 نياڻي کي اغوا كري جيكو كُڌو عمل كيو اُن لا چئي ٿو:

ـــرَ  ـــيـــا، جـــنـــيـــن ســـنـــدي ڌِي ـــوڙائـــو ٿ ـــھـــه ســـي ل  جُ

 مـــاروئـــڑا فـــقـــيـــر، كـــنـــھـــن در ڏيـــنـــدا دانـــھـــڑي؟

 (سُر مارئي)

حُكمران عوام جا ڇپر ڇان ٿيندا آھن. اھي ئي جيكڎھن ظالم، بي انصاف، 

ڦورو ۽ ڌاڙيل ٿين ته عوام كنھن کي دانھن ڏئي؟ تنھن كري حُكمران اھڑو ھُجي، 

جيكو انصاف پسند ھُجي. عوام کي ڦُرڻ بدران سھولتون ڏئي. گھٹ ۾ گھٹ غريب 

ماڻھن تان ٹيكس معاف ھُجي. عوام اجاين پابندين کان آجو ھُجي. سندن وسيلا ۽ 

 كَتب آنديون وڃن. عام ماڻھو سُک ۽ سلامتي نه پر سندن لا سھولتون كنھن ٻئي لا

۾ ھُجي. عوام جي خوشحالي ۾ كنھن به ڏائڻ جي نظر نه ھُجي. شاھه صاحب اھو سڄو 

 پيمانو يا معيار پنھنجي ھيٺئين بيت ۾ ڏنو آھي:

 نـــه كــــا جــــھــــل نــــه پــــل، نــــه كــــو رائــــر ڏيــــھــــه ۾

 آڻـــــئـــــو وِجـــــھـــــن آھـــــريـــــن، روڙئـــــو رَتـــــا گُـــــل

 مـــــارو پـــــاڻ اَمُـــــلَ، مـــــلـــــيـــــرونِ مَـــــركـــــڻـــــون

 (سُر مارئي)

شاھه لطيف جو سڄو سُر سارنگ سندس ڀُون جي موسمن، مُندن جي اثرن، 

) ۽ خوشحالي جي آسن ۽ اُميدن تي ٻَڌل آھي. سنڌو Survivalماروئڑن جي گذر سفر (

درياھه ھُوندي به سنڌ جي خوشحالي برسات سان سلھاڙيل ھُئي ۽ آھي. درياھه تي 

انگريزن جي دور ۾ ٺاھيل نھري نظام کان اڳ ۾ ته اسان کي مينھن جي وڌيك ضرورت 

ھُئي، ڇاكاڻ ته درياھي وھكرا پنھنجي مرضي سان ايندا ۽ ويندا ھُئا. وھكرن جي 

مرضي ھُئي ته كھڑي پاسي کي ٻوڙن يا سُكائن ٿا. اھڑي صُورت حال ۾ برسات وڏي 

غنيمت ھُئي ۽ آھي. سڄو سُر سارنگ ھن ڌرتي تي وسندڙ مينھن، كارن ككرن جي 

وسڻ جي انتظار، وسكاري کان پو ڦٹندڙ ٻُوٹن ۽ فصلن جي اوسيئڑي ۽ محبتن جي 

 ميلن جي منظر نگاري كري ٿو.

شاھه سائين جو ھُون ته سمُورو كلام مشھُور آھي پر سندس سُر سارنگ ۾ 

شامل ھكڑو شعر اھڑو آھي جنھن کيس سڄي دُنيا ۾ وڏي مڃتا ڏياري آھي. سندس 

اھو ھكڑو شعر لکين ماڻھن کي ياد آھي. ان جو ترجمو دُنيا جي كيترين ئي ٻولين ۾ 

ٿي چُكو آھي. اسان مان گھڻا جڎھن تقرير كندا آھن ته اھو شعر ضرور پڑھندا آھن. ھر 

طبقي جا ماڻھو ان شعر کي پسند كندا آھن. ان شعر جي مقبُوليت جا مُختلف سبب آھن. 

ھكڑو سبب سڄي عالَم لا خوشحالي جي دُعا گھرڻ آھي جڎھن ته مُنھنجي نظر ۾ 

سان سڎڻ آھي. ڀٹائي پنھنجي  ”سنڌ“وڏي ۾ وڏو كارڻ ھنِ ڀُون کي پنھنجي اصل نالي 

اصل ڀُون بابت ڇا سوچيندو، لوچيندو ھو ۽ كھڑي آس رکندو ھو؟ ان جو سڄو نچوڙ 

 ھن بيت ۾ ڏنو اٿائين:

 ســائــيــنــم ســدائــيــن، كــريــن مــٿــي ســنــڌ سُــكــار

ـــمَ ســـڀ آبـــاد كـــريـــن  دوســـت مـــٺـــا دلـــدار، عـــالَ

 (سُر سارنگ)

ان بيت مان شاھه سائين جي سنڌ سان محبت ۽ سڄي دُنيا لا نيك خواھشن جو 

سنڌ سان گڎ سڄي دُنيا جي خوشحالي چاھي ٿو.  پهريان سنڌ ۽ پو اظھار ٿئي ٿو. ھُو

 عالَمي ڀلائي کي مُلكي ڀلائي سان سلھاڙي ٿو.

لطيف پنھنجي ڀُون سان پيار ۽ پاٻوھه جو ذكر كيترن ئي بيتن ۾ كيو آھي. ھُو  

  ڀُون سان كيترائي رشتا جوڙي ٿو. رُڳو ان كري محبت نه ٿو كري ته ھي ھن ڌرتي

 سندس ۽ سندس پيارن جي ڌرتي آھي.  

ھي ڌرتي مُنھنجن ابن ڏاڏن جي به ڌرتي آھي. ان ۾    ؛ ھُو ھك ٻي دعوا به كري ٿو ته 

مُنھنجا سڄڻ به دفن ٿيل آھن؛ جنھن كري ھنِ ڀون جو مانُ ۽ مرتبو وڌي وڃي ٿو. تنھن  

كري جيكي گھڑيون به مان جيئرو آھيان، اُھي سَجايون كرڻيون آھن. ھنِ ڌرتي ۽  

 ڌرتي جي ماڻھن لا كم كرڻو آھي. فرمائي ٿو: 

 جــا ڀُــون پــيــريــن مُــون، ســا ڀُــون مــٿــي ســڄــڻــيــن

 ڌِڱ لــــــــٹــــــــبــــــــا ڌُوڙ ۾، اُڀــــــــي ڏٺــــــــاسُــــــــون

ــي. ــيــف چــئ ــط ــوچ ل ــي ڏُون، اُٿــي ل ــئ ــڑي ــھــن م ــن  ڏي

 (سُر مُومل راڻو)

وڏا وڏا فني خان پيدا ٿيا؛ ظالم، جابر، ڦورو ۽ ڌاڙيل پيدا ٿيا پر نيٺ اُنھن کي مات 

اُھي ئي ياد كيا وڃن  مرڻ کان پو کين كو سڃاڻي ۽ ليکي به كونه ٿو.جڎهن ته؛آئي. 

ٿا، جن ٻين جي ڀلي لا سوچيو ۽ لوچيو. تنھن كري پنھنجي مُختصر زندگي ۾ ٻين 

 سان ڀلائي كري وڃو. وقت گھٹ ۽ مُقابلو سخت آھي.

لطيف سركار جي سمُوري زندگي جو اڀياس كنداسين ته ھن جو شروعاتي 

حصو مجازي عشق ۾ گذريو پر جيئن جيئن سندس ساڃاھه وڌندي وئي ۽ ڀُون جي ڀيل ۽ 

اھنجن کان واقفيت ٿيندي وئي ته ھُن جو ھر پل پنھنجن ماروئڑن کي سُجاڳ كرڻ، 

جاکوڙڻ ۽ سنڌ جي خوشحالي جي آس ۾ گذريو. سنڌ جي خوشحالي جا خواب ۽ 

پنھنجن سانگين جا سُور ۽ يادون وٹس نه رڳو حياتي جي آخري دم تائين موجُود ھُيون 

 پر قبر ۾ به گڎ ويون.

اڄ به اسان سمُورن سنڌين جو سرواڻ ڀٹائي آھي. ھُن جو كلام اسان جي ھر موڙ 

تي رھبري كري ٿو. ھن جو سڄو كلام سڄڻ ۽ ساڻيھه لا آھي. ھن وٽ سڄڻ ۽ ساڻيھه 

 کان غافل ٿيڻ وڏي ۾ وڏو ڏوھه آھي. ھُو فرمائي ٿو:

ـــيـــھـــه، كـــنـــھـــن اڻـــاســـي وســـري  ســـڄـــڻ ۽ ســـاڻ

 ن جــــن وســــاريــــوطحــــيــــف تــــنــــي کــــي ھــــو، و

 اھو ئي سبب آھي ته پاڻ فرمايائين ته:

ـــي ـــٺ ـــه وي ـــري، ورچـــي ن ـــئ ـــي ـــي ج ـــئ ـــان ھُ  جـــان ج

 وڃــي ڀــون پــيــٺــي، ســاريــنــدي کــي ســڄــڻــيــن

 (سُر سُھڻي) 

ھن ڀون سان محبت، پنھنجي ڀُون جي ماڻھن کي سُجاڳ كرڻ، اجتماعي سوچ 

’ ڀٹائي ۽ ڀُون‘وڌائڻ ۽ وقت سان مُقابلي كرڻ واري سوچ کي نظر ۾ رکي مُون كتاب 

لکيو آھي. ان كتاب ۾ شاھه سائين جي چُونڈ بيتن جي سمجھاڻي پنھنجي سوچ آھر 

لکي اٿم. ھنِ موضوع کي وڌيك سمجھڻ لا اوھان کي ان كتاب کي پڑھڻ جي گُذارش 

 كجي ٿي.

